
Abraham, Isak oen Jakop kah Pathen 
 

(Friday – First Morning Session) 

Message Seven 

 

Tuek la Awmna, Hoeitlaangna oen Reksakna 
Teeham caciim.  .Gen, 25:22-23; 31:38-41; 32:22-32; 34:30 

I. Jakop he Pathen rangoen atuek la awm. Te dawngah Jakop ah Pathenk ah tuekna te mami 

lawng n’huh – Gen,25:21-26; Rom,9:11. 

A. Pathen lawng Jakop alungna tih, ahih te atuek – athan,13; Mal,1:2; Efe,1:4; 2:4. 

B. Jakop he cuun la a awm thlan veng, diklai asuen thlan veng kalawng ni tuek oepsoeh poen 

– Gen,25:22-23; Efe,1:4.  

1. Jakop he Pathen rangoen tuek la awm. Tetah amah kah bibina rangoen nawh angla amah 

kah zawmna oen thahuerna rangoen nawh ni – Gen,25:22-23, 26. 

2. Jakop kah tuek la awmna he khue la aka awm Pathen, reenna aka khueh Pathen oen 

Pathen kah Lungvatna akawng la awm – Rom,9:11. 

C. Jakop angla mami he diklai asuen thlan veng kalawng tuek oepsoeh la n’awm u poen – 

Efe,1:4; 2Thes,2:13; Jhn,15:16a. 

1. Khrih he mami Pathen lawng tuekna kah huenmawl la awm – Efe,4:1. 

2. Pathen lawng mami te acuek veng kalawng ming oepsoeh poen angla n’tuek – 1Pit,1:2; 

Rom,8:29. 

3. Pathen kah atuekna he Bawipa kah uktemna areenna sawah ni a awm. Pathen rangoen 

tuek la aka awm mami tah Bawipa te ngaikhuek sak hamla Bawipa lawng mami n’khue 

tite Bawipa dawng n’mah oen mah n’nawn u hamla awm – 9:11-13, 16. 

4. Pathen lawng dungzan tue kalawng mami te n’tuek coengah Bawipa kah oepsoeh 

boelraina oen atue khoek vengah mami te khuena oen tawmthlep la awm – 8:28-29; 

Efe,1:15. 

5. Mami tah Pathenk ah apoekna hamla tuekna oen khue la n’awm u poen – Rom,9:11; 

2Tim,1:9. 

a. Genesis 1:26 ah thlaang te suenna dawngah Pathen kah apoekna tah thlaang he 

Bawipa muisam dawngah Bawipa te tueng sak ham oen Bawipa kah uktemna 

dawngah Bawipa kah kut ahui ham tite thui la awm. 

b. Jakop hamla Pathen kah apoekna tah ahih he Pathen kah sengpahrang la muisam 

thawleng tih, Bawipa te tueng ham Bawipa kah mui khuenna oen Bawipa kut ahui 

hamla Bawipa kah saithai aana te thuekdang hil toe ahih te hoeitlang ham la ni, hetah 

Pathen kah kawltung la awm - 47:7, 10. 

II. Jakop kah hingna he Pathen kah hoeitlangna te kuta hui hingna la awm tih, Jakop kah 

Pathen tah aka hoeitlangkung Pathen la awm – 31:38-41. 

A. Jakop he ahing khui peur ah thahuer hinngna te hingpui ham Pathen lawng boelrai sut la 

awm. Anu bung khui kalawng ahingna aboet toe ahih tah thahuer bisai la awm – 25:22-26; 

27:1-29, 41-46; 28:1-5; 29:1-36:43. 

B. Jakop kah hingna oen huhtawngna dawngah Pathenk ah hoeitlangna te n’huh u la awm – 

25:19-32:21. 

1. Pathen tungep uktemna huiah Jakop kah hingna hamla tengvai pahuenthli te aboelrai pe. 

Pathen kah aka tungep kut lawng Jakop te ahoeitlang hamla ahih saw a awm pe. 

2. Jakop te Pathen kah hoeitlangna tah thawlh awlcekna nawh ni. Te zuengla tetah Jakop 

tah Isarel la mui athawleng ham la ni – athan,28. 



 

3. Pathen kah uktemna huiah tengvai atuetangthli dawngah patangnathli oen Pathen kah 

direct hoeitlangna kalawng patoeng Jakop he mui thawleng tih hamkhuek coengah, ahih 

tah Israel la va cooeng – 35:10. 

C. Jakop kah kawnghu he Ciimuithla kah a renghna muithlip la awm – 47:9; 48:15-16a; 

Heb,12:9-11. 

1. Ciimuithla kah rengh la awmna hetah Ciimuithla lawng mami kah tengvai ah bisai 

thaihu, mami nala aka rengh thlaangthli, thaihuthli, apouh alipnathli te Bawipa lawng 

aboelrai tila thuingaihna la awm – Rom,8:28. 

2. Ciimuithla kah renghna kalawng patoeng Pathen lawng mami kah thlaanghing ruemte 

pumboeih la adul bang tih, teti rangoen suenthai kah cooengna he mami dawngah sak 

thil thaila awm ai. 

3. Mami kah pumsa hingna he Ciimuithla kah renghna kalawng patoeng ahoeitlang vengah 

Khrih he mami khuiah tuhtawm thai la awm ai – Gal,4:19; Efe,3:17a. 

4. Mami tengvai kah soeprep boeih oen thlaang rip he mami kah mui thawlengna hamla 

Pathen lawng ahawpai tungepna kah hawpainathli la awm – Rom,8:28. 

III. Genesis 32:22-32 he Jakop kah ahingna – ahih kah reksakna dawngah alungkir, awlpui 

koek huhtawngna oen betpha la awm. 

A. Bawipa tah Jakop oen haak hihna tah ahih kah pumsa hingna he mezoeh a awm tite oen ahih 

kah pumsa tahraana he metih abou tite phou pe sak ham la angaih dawngah ni – athan, 24. 

1. Bawipa lawng “Jakop kah athlit te houh apuih pe” (athan,32). Pum dawngah tha akaraa 

koek vangthal la aka awm Jakop kah athlit te houh apuihna tah Jakop kah pumsa hingna, 

pumsa tharaana te reksakna te thuinuet la awm – athan,25. 

2. Jakop he Pathen rangoen reksak la awm coengah dauben ah ahih kah dauben tah thlemvai 

kah angla awm de catah khuiben atah ahih kah pumsa hingna he hoeitlangna la awm 

poen. Bawipa lawng reksakna hetah dauben ahingna te nawh tih, khuiben pumsa 

tharaana te Bawipa lawng areksakna la awm – 33:1-4; 32:25, 32. 

B. Jakop kah huhtawngna lawng Pathen tah mami kah pumsa hingna te reksak ham angoe tih, 

aka nauh lawngim dawngah mami kah pumsa hingna te reksak ham ni tite thui la awm – 

athan,22-32. 

1. Bawkna phung kah lawngim he thlaang kah dauben moiboe te thawleng sak ham ni. 

Bawipa kamthlahna dawngah Pathenk ah lawngim tah thlaang kah khuiben hingna te 

reksak tih ahih kah khuiben cooengna te thawleng ham la ni – 2Kor,4:16. 

2. Bawipa lawng mami kah awlpui koek avangthal te rek sak la awm vengah mami tah 

khawdoeh la n’awm tih, mami kah khuiben cooengna dawngah thlemvai angla n’sai thai 

tlaih nawh, Te coeng kalawng mami tah n’theen thai koep tlaih nawh tih khawdoeh 

khawdoeh la ni n’cooeng poen – Gen,32:25, 32. 

C. Oengca khatrip lawng dauben reksakna te huhtawng ham angoe – Heb,4:12. 

1. Khrih he lungbui dawngah thawng thlak khakna kalawng loeih thai hamla mami kah 

dauben thlaang he n’reksak ham ni – Efe,3:16-17. 

2. Muithla loeihdem hamla mami kah dauben thlaang he reksak hamla angoe -Heb,4:12. 

3. Mami khuiben kalawng Pathen kah hingna ciildik la alaawng ham atah mami he rek 

hamla angoe – Jhn,12:24-26; 19:34; 7:37-39; Exo,17:6-7. 

a. Korinh capat pathih 4:12 dawngah thui la aka awm mami khuiben ah duekna kah 

tlaihkoepna he mami kah cooengna reksak la awmna te ni. 

b. Bawipa lawng rek la aka awm sangkoeithli te hingna tuiva kah laawngna la awm sak 

ham kawngaih awm. Mami n’rek tare veng, Pathen kah hingna tah mami khuiben 

kalawng va laawng tare la awm – Jhn,12:24-26. 

4. Mami lungbui kah avangathal rooek he Pathen rangoen reksak la awm ham angoe – 

Matt,16:24-25. 

a. Lungbui te reksakna hetah mami kah mingna te n’hawna tlaih nawh, kawthlawpna 

te n’tueng sak tlaih nawh nawhatah ngaihna te n’thuekdang tlaih nawh tila 

thuingaihna nawh ni – 1Thes,5:23. 

b. Mami kah mingna, kawthlawpna, ngaihnathli he bisai tieng toeng huen, tede 

teangthli tah rek poen tih, hoeitlangna, thingmuel la awm tih mami kah muithla te 

awlngai la awm poen – 2Kor,4:16; Efe,4:23; 2Tim,1:7. 

5. “Phu aka awm tangkiik rimtui” aka thum “phu aka tlou Nadu rimtui bawm” he rek sak 

hamla angoe, tedengah Nadu rimtui he thoeng tih impum boeih la “rimtui baw oen beooet 

la” bawtui poen ai – Mark,14:3; Matt,26:7; Jhn,12:3.  

a. Rimtui bawm (dauben thlaang) he reksak nawh mai kawi nih Nadu rimtui he loeih 

thai la awm ma nawh – Mark,14:3. 

b. Mami tah n’mah oen mah thlipthungna, rimtui bawm te rimtui nalak aphu n’awm 

sak ham nawh ni. Mami kah dauben thlaang te khuiben thlaang nalak aphu n’awm 

sak tare ham nawh ni – Matt,26:7; 2Kor,4:16. 

c. Mami kah dauben he arek nawh mai kawi nih khuiben he loeih thai ma nawh. Hetah 

mami kah paihuen la awm mai kawi nih haai la khawkan ham alawngim awm nawh 

angla Thlangboel khawseh haai la ceh ham lawngim awm ma nawh – Jhn,12:3. 

6. Pathen tah Khrih dawngah Bawipa amah te mami khui la bisaina dawngah mami kah 

dauben thlaang he reksak la awm ham ni – Efe,3:16-17a. 

7. Reksakna he sakna hamla angoe koek cadoelh la awm – Matt,16:18; Efe,4:16. 

a. Thlangboel he sakna a awm hamla mami tah dauben thlaang reksakna te huhtawng 

ham angoe – 2:21-22. 

b. Mami tah thlaang tloethli oen doetlet bisai haih mai kawi nih rek sak la awm ham 

kawngaih n’khueh ham ni. Reksakna awm nawh kawi nih doetlet bisai hamla khaw 

coeng thai nawh. 

8. Paul angla mami tah Takpum kah huhdoenna hui ah rek ham la angoe tih, Takpum 

dawngah sak thil hamla lawngim tah reksak la awm ham ni tite zakming ham angoe – Cel, 

9:1-31; Efe,4:16.  

   

 

 

 

  

 

 

 

 

 
 
 
 
 
 


